
                                          

 

 

                                               
 

                                  

 

 

 

                              20.12.2019, Prishtinë,  

                              Ref:09.12.2019\882-2019 

                         

 

 

 

 

Vendim i Këshillit të Mediave të Shkruara të Kosovës ndaj 

ankesës së A.M. avokates së autorizuar Albana Kelmendi 

kundër gazetës online Insajderi 

 

Këshilli i Mediave të Shkruara të Kosovës në mbledhjen e 

tij të mbajtur më 17 dhjetor 2019, shqyrtoi ankesën e A.M. 

e autorizuar avokate Albana Kelmendi kundër gazetës online 

Insajderi lidhur me artikullin “Ulu se ta qorrova syrin, 

nxënësit e një shkolle në Prishtinë tregojnë se si po 

kërcënohen e dhunohen nga mësuesja” dhe mori këtë: 

- Ankesa miratohet pjesërisht.  

 

 

 

 



 

 

 

A R S Y E T I M I 

 

 

 

Ankesa ka të bëjë me shkrimin e publikuar në portal më 

saktë titullin “Ulu se ta qorrova syrin, nxënësit e një 

shkolle në Prishtinë tregojnë se si po kërcënohen e 

dhunohen nga mësuesja”. Pretendimet janë se përmes 

publikimit janë shkelur Kreu II (Raportimi i të vërtetës), 

po ashtu pretendohet se ankuesës nuk i është dhënë e drejta 

për t’u përgjigjur sipas Kreut IV (E drejta për t’u 

përgjigjur) të Kodit të Mediave, pika 2.  

 

Lajmi është shkruar në gazetë online dhe objekt i kësaj 

ankese është titulli i shkruar, e që rrjedhimisht ankesa 

është e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është pjesërisht e bazuar. Për shkak se në 

lidhje me pretendimet e pikës së parë, apo raportimit të së 

vërtetës, media përmes shkrimit paraqet deklarimet e palëve 

të lidhura me ankuesën. Media ruan anonimitetin e palëve 

dhe të ankueses. Ankuesja me asnjë provë nuk dëshmon të 

kundërtën e asaj që media ka paraqitur në shkrim. Në lidhje 

me pretendimet në pikën dy të ankesës, ankesa është e 

bazuar, kjo pasi që media ka dështuar që ta kontaktojë 

ankuesen për të marr deklarimin e saj mbi çështjen. Kodi i 

mediave obligon median që të marr deklarimet e palëve të 

apostrofuara në shkrim. Kështu që është shkelur Kreu IV (e 

drejta për t’u përgjigjur) të Kodit të Mediave.  

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


